
Message Five 

Ehpesu Laika Hta Hpaw Hpyan Da Ai Kărai Hte Seng Ai Măbyin A Kărai Hte Seng Ai 
Kăran Kăchyan Lam 

Htina chyumdaw; - Ehp. 1:3-14, 2:18, 3:16-19, 4:4-6, 5:19-20, 6:10-11,17. 

I. Chyoi pra ai Mungga hta rawng ai măsum lăngai Kărai hte seng ai hpaw hpyan lam 
gaw shărin shăga ai ga hte seng ai chye na hkawn hkrang lam a mătu nre sha, Mădu 
a lăta la, hkrang shaw lam hkrum ai măsha ni kăta de shanhtē a hkrum kădup hkam 
sha ai lam hte kăbu găra na mătu Mădu a Kărai hte seng ai măsum lăngai măbyin 
hta Kărai Kăsang a kăran kăchyan ya ai lam rai nga ai—2Kor. 13:14. 
A. Măsum lăngai Kărai gaw anhtē a shinggan daw kamsham ai hku sha nrai, Mădu gaw 

anhtē hta kăta daw byin wa nhtawm, anhtē hta shănu nga nna, shi hkum nan hpe anhtē 
a asak hte asak jaw ya ai lam byin wa na mătu, anhtē kăta de kăran kăchyan ya nga ai 
lam hpe tengman ai Chyum laika hta hpaw hpyan da ai—Rom. 8:2,6, 10-11. 

B. Tengman ai Chyum laika hpe Mădu a lăta la hkrum ai, hkrang shaw la hkrum ai măsha 
ni kăta de shanhtē a asak hte asak jaw ya ai lam hku nna shi hkum nan bungli gălaw 
nga ai măsum lăngai Kărai a uphkang nga ai măsa lam hku nna, ka da ai lam rai nga 
ai—Shk. 36:8-9. 

II. Kărai hte seng ai măsum lăngai măbyin gaw tengman ai Chyum laika buk ting a 
mădung rai nga ai. Tengman ai Chyum laika buk ting, hta grau nna Ehpesu laika 
gaw Kărai hte seng ai măsum lăngai măbyin hte gawgap da ai. 
A. Ehpesu laika gaw tengman ai Chyum laika hta rawng ai lăngai sha re laika rai nna, dai 

laika hta rawng ai daw shăgu hpe de a npawt nhpang măbyin rai nga ai Kărai hte seng 
ai măsum lăngai măbyin hte gawgap da ai. 

B. Anhtē gaw măsum lăngai Kărai hpe nchye ai rai yang, Ehpesu laika a sunghtum ai lam 
hpe chye na hkawn hkrang lu na nrai nga ai. Hpa măjaw nga yang ndai laika a daw 
shăgu hta de a mădung hku nna Kărai hte seng ai măsum lăngai măbyin nga ai măjaw 
rai nga ai—1:3-14, 2:18, 3:16-17a, 4:4-6, 5:19-20, 6:10-11, 17. 

III. Hkristu hkumhkrang ngu ai Hpung a byin pru ai lam, shănu nga ai lam, kăba wa ai 
lam, gawgap ai lam, găsat ai lam ni hte seng nna, Ehpesu laika hta rawng ai hpaw 
hpyan ai lam ting hta Hkristu hkumhkrang a daw shan ni kăta de Kărai hte seng ai 
yaw măsing hte Kărai hte seng ai măsum lăngai măbyin hpe Kărai hte seng ai kăran 
kăchyan ya lam ni hte gumhpawn măhkri shawn da ai. Dai măjaw Ehpesu laika a 
ahkyak dik ai mădung dăju gaw, kamsham ai ni a kăta de, Kărai hte seng ai măsum 
lăngai măbyin a Kărai hte seng ai kăran kăchyan lam rai nga ai. 
A. Daw 1 hta Kăwa Kărai gaw htani htana prat lădaw hta ndai daw shan ni hpe găra hku  

lăta la nna, găran ginhkan da ai lam, Kăsha Kărai gaw shanhtē hpe hkrang shaw ai lam, 
Wēnyi Kărai gaw shanhtē hpe dăzik shăkap ai lam, dai rai nna, yawng măyawng hpe 
yawng măyawng hta jăhpring shătsup ai Mădu a hpring tsup hkum tsup ai lam ngu ai 
Hkristu a hkumhkrang rai nga ai Hpung hpe hpaw shăbawn na mătu shi a kamsham ai 
ni a kăta de shi hkum nan hpe kăran bang ya ai lam hpaw hpyan da ai—kăji 3:14, 18-
23. 



1. Ehpesu laika a daw 1 hta ninggam hte ninggam laidi ai măsum lăngai măbyin a 
kăran kăchyan ya ai lam hte grau nna tsaw dik ai Hkristu a len shălai ya ai măhtai 
hpe hpaw hpyan da ai. 

2. Kăwa Kărai a kăran kăchyan ya ai lam a măhtai gaw Kărai Kăsang a htani htana 
yaw shăda lam hpe tsun nna (kăji 3-6), Kăsha Kărai a kăran kăchyan ya ai lam a 
măhtai gaw Kărai Kăsang a kăran kăchyan ya ai lam a măhtai gaw ngut kre hpring 
tsup ai lam hpe tsun da nhtawm (kăji 7-12), Wēnyi Kărai a kăran kăchyan ya ai lam 
a măhtai gaw Kărai Kăsang a yaw shăda lam ngut kre hpring tsup ai lam a hkawm 
sa ai lam hpe tsun da ai (kăji 13-14). 

3. Laklai grau htum ai Hkristu gaw măsum lăngai Kărai a dan leng ai lam re măjaw, 
Mădu a laklai grau htum ai htawt ap ya ai lam hta măsum lăngai Kărai a nhpaw n-
ya sutsu ai kăran kăchyan ya ai lam mahkra lawm nga ai. Măsum lăngai Kărai a 
htam măsum kăran kăchyan ya ai lam gaw laiklai grau htum ai Hkristu a htawt ap 
ya ai lam hta lawm nna, laklai grau htum ai Hkristu a yawng măyawng lawm ai 
htawt ap ya ai lam hta shăngut shăkre nhtawm, ngut kre hpring tsup wu ai— (kăji 
15-23). 

B. DAw 2 hta anhtē hpe Kărai hte seng ai măsum lăngai hta kamsham ai ni yawng mahkra, 
Jew hte maigan amyu măsha lăhkawng yan gaw Kăwa Kărai hpang de Kăsha hku nna 
Wēnyi Kărai hta ni htep sit shang lu ai lam mădun da ai—kăji 18. 
1. Ndai lam hta ndai măsum gaw shinggyim rudi hkam ai, shinggyim asak hkrung ai, 

wudang hta si hkam ai hte bai hkrung rawt ai lam măbyin mahkra hpe laidi kau ai 
hpang hta rau sha shănu nga nna, lăngai hte lăngai shăda da shănu nga ai lam mădun 
da ai. 

2. Ngut kre hpring tsup ai Mădu Kăsha Kărai a mărang e hkan nang hkan sa gunhpai 
ai Mădu, Wēnyi Kărai hku nna anhtē a kăbu lam npawt nhpang rai nga ai mădung 
rai nga ai Mădu Kăwa Kărai hpang de sit shang na ahkang lu ga ai. 

3. Anhtē gaw npawt nhpang rai nga ai Kăwa, lam măhkrun ngu ai Kăsha hte lwi nga 
ai lam ngu ai Wēnyi a kăran kăchyan ya ai a mărang e ka da ai ga shăgawp rai nga 
ai—kăji 10. 

4. Kăwa a kăran kăchyan ya ai lam gaw shi a ta măka hpe gălaw shăpraw na mătu rai 
nna, Kăsha a kăran kăchyan ya ai lam gaw măsha nnan hpe shăpraw na mătu rai 
nhtawm, Wēnyi gaw anhtē hpe hkumhkrang lăngai ngu hta Kăwa hpang shăga woi 
wa ya ai gaw Hpung hpe gawgap ai lam hte Kărai Kăsang a htani htana yaw măsing 
ngut kre hpring tsup ai lam hpe byin pru shăngun ai—kăji 10,15-16, 21-22. 

C. Daw 3 hta Kăwa Kărai gaw kamsham ai ni hpe shanhtē a kăta de Wēnyi Kărai hku nna 
n-gun hte shăngang shăkang ya na lam kăsa gaw akyu hpyi wu ai. Dai rai nna, Hkristu 
ngu ai Kăsha Kărai gaw shanhtē a myit măsin hta nta gawgap gălaw shănu nga lu na 
rai nga ai. Dai gaw shanhtē a măbyin mahkra ting hpe mădu zing la lu na mătu mung, 
shanhtē gaw măsum lăngai a yawng măyawng rai nga ai ngut kre hpring tsup ai lam 
hte jăhpring ya hkrum na mătu rai nga ai. Ndai gaw kamsham ai ni hkrum kădup hkam 
sha ai lam hte Mădu a Kărai hte seng ai măsum lăngai Kărai măbyin hta Kărai Kăsang 
hta shawng lawm kănawn lu ai lam a ndung jăhtum rai nga ai—kăji 16-19. 



1. Kăwa gaw npawt nhpang, Wēnyi gaw lam măhkrun hte Kăsha gaw mărai hkum 
nan rai nhtawm, măsum lăngai Kărai a ngut kre hpring tsup ai lam gaw măhtai rai 
nga ai. 

2. Ndai măsum ting gaw shanhtē hkum nan a mătu nre sha, măsum lăngai Kărai a ngut 
kre hpring tsup na mătu bungli gălaw ai lam rai nga ai. Ndai gaw Kărai hte seng ai 
măsum lăngai măbyin a tsawm htap ai hkrang summla lăngai rai nga ai—mădun; - 
Mat. 12:28. 

D. Ehpesu daw 4 hta Wēnyi, Mădu Kărai hte Kăwa hku nna, ninggam hte ninggam laidi 
ai Kărai Kăsang Hkristu a hkumhkrang hte găyau gumhpawn ai a mărang e 
hkumhkrang a daw shan ni yawng gaw Kărai hte seng ai măsum lăngai hpe găra hku 
hkrum kădup hkam sha lu ai lam hkrang mădun da ai—kăji 4-6. 
1. Hkristu a hkumhkrang gaw măsum lăngai Kărai a rawt jat kăba wa ai lam a mătu 

shingwang rai nga ai. 
2. Yawng măyawng anhtē nta hta nga nga ai Kăwa Kărai a Kărai hte seng ai lam kăran 

kăchyan ya ai gaw Hkristu a hkumhkrang daw shan ni yawng măsum lăngai Kărai 
hpe hkrum kădup hkam sha na mătu hte kăbu găra shăngun lu ai. 

3. Ndai chyum daw ni hta mărai hkum măli hpe hpaw hpyan da ai—hkumhkrang 
lăngai, Wēnyi lăngai, Mădu lăngai, Kăwa Kărai lăngai gaw—Hkristu a sak hkrung 
ai hkumhkrang byin wa na mătu lăngai sha hku nna rau sha găyau gumhpawn da ai. 
Dai măjaw măsum lăngai Kărai hte hkumhkrang gaw măli rai timung lăngai sha rai 
nga ai. 

E. Daw 5 hta kamsham ai ni hpe Mădu Kărai ngu ai Kăsha Kărai hpe Wēnyi Kărai a 
măhkawn hte rau shăkawn na mătu shădut da ai—kăji 19-20. 
1. Ndai lam hta anhtē gaw măsum lăngai Kărai ngu ai Mădu hpe kăbu găra hkam sha 

lu na mătu, Mădu a Kărai hte seng ai măsum lăngai hta ninggam hte ninggam laidi 
ai Kărai Kăsang hpe shăkawn na mătu hte chyēju dum na mătu rai nga ai. 

2. Kărai hte seng ai măsum lăngai măbyin a Kărai hte seng ai kăran kăchyan ya ai lam 
a mărang e anhtē gaw tsawra myit hte nhtoi ngu ai Kărai Kăsang hta hkawm sa lu 
ga ai Kărai Kăsang a kăsha ni hku nna măhkri shawn gumhpawn da hkrum ai—kăji 
2, 8. 

F. Daw 6 hta anhtē hpe Kăsha Kărai ngu ai Mădu Kărai hta n-gun hte shăngang shăkang 
ai lam, Kăwa Kărai a laknak hkum hkum hpe bu hpun ai lam hte Wēnyi Kărai a ntawng 
nhtu hpe jai lang nna, Wēnyi măjan poi hpe găsat na mătu mătsun da nga ai—kăji. 10-
11, 17. 
1. Kăsha Kărai gaw anhtē a kăta hta dăgu rai nna, Kăsha hta chye na lu ai Kăwa Kărai 

gaw anhtē ntsa hta bu hpun na arung arai rai nhtawm, Wēnyi Kărai gaw ntawng 
nhtu tai let, Kărai Kăsang a Mungga rai nga ai. 

2. Ndai gaw Wēnyi măsa măjan poi hta kamsham ai ni a măhkrum mădup hte kăbu 
găra ai lam rai nga ai. 

IV. Tengman ai Chyum laika kru shi kru a hpaw hpyan da ai lam mahkra hku nga yang 
Kărai hte seng ai măsum lăngai rai nga ai—Kăwa, Kăsha hte Wēnyi gaw—Kărai 
Kăsang a kăran kăchyan ya na mătu rai nna, dai gaw Mădu a lăta la hkrum ai măsha 
ni hpang de Kărai Kăsang hpe kăran kăchyan ya na mătu rai nga ai. Kărai Kăsang 



gaw măsum lăngai rai nga ai. Shing rai yang she Mădu gaw anhtē kăbu găra lu na 
mătu shi hkum nan hpe anhtē a kăta de kăran kăchyan ya lu nna, shi hkum nan hpe 
anhtē a kăta de bungli gălaw lu na rai nga ai. Dai rai nna, anhtē gaw Hkristu a 
hkumhkrang tai na mătu gawgap hkrum nhtawm, mungkan mungdan gaw anhtē a 
Mădu hte Mădu a Hkristu a mungdan byin wa nhtawm, shi mung prat ding sa ning 
ngai ai aten, Mădu a lăhkawng lang bai yu wa na mătu Hkristu a num nnan tai na 
mawn sumli hkrum lu na rai nga ai—Shr. 11:15. 

